
soepaja akoe bisa menanjaken lagi bebrapa katerangan jang lebih djelas."

Tan Hoe Yoe manggoetken kapalanja dan oendang Tan Ko Wie berdoedoek dalem satoe kamar boekoe, serta soegoehin tetamoenja satjangkir aer thee panas.

„Pada sabelonnja akoe menanjaken apa-apa,” kata Tan Ko Wie, „akoe maoe menjataken doeloe sedikit pendapetankoe. Entjek poenja poetra, kaloe menoeroet akoe poenja pemandangan , lapoenja poko penjakit lantaran terlaloe disajang, sahingga didjaga terlaloe hati-hati, tapi berbareng dengen itoe ia dikasi makan terlaloe banjak; lantaran did aga terlaloe hati-hati, ia tida bisa bergerak dengen laloewasa, lantaran tida banjak bergerak iapoenja pentjernahan tida bisa berdjalan dengen
baek, oleh kerna itoe djoega, itoe soedara moeda, tentoelah boewang aernja soesa dan sanget keras . . .”

Baroe sadja Tan Ko Wie bitjara sampe disini, beroelang oelang Tan Hoe Yoe manggoet-manggoetken kapalanja. 

„Lohiantit poenja omongan ada bener sekali -— maafken kaloe akoe menjeboet kaoe lohiantit, sebab kita ada satoe she," kata ia : „Prilial terlaloe dikasi banjak makanan, itoe semoea dari sebab iboenja terlaloe
sajang padanja; tapi sadari itoe anak djjato sakit sama sekali ia tida bernapsoe makan lagi seperti doeloean, biar poen dengen sengadja ditawarin padanja. Tjoema minoemnja kaloe ditoeroetin boleh dibilang tida ada
brentinja, sedeng boewang aernja tetep soesa dan keras sekali, kadang-kadang sampe ampat lima hari baroe boewang kotoran satoe kali. Belon taoe lohiantiti poenja pendapetan moesti diobatin bagimana?”

„Akoe rasa entjek poenja poetra moesti dipasrahken ka dalem akoe poenja rawatan, baroelah bisa mendjadi semboeh,” kata Tan Ko Wie. „Pendek, tida

